
Sandhyakritam Hari Stotram

ಸಂಧ್ಯಾಕೃತಂ ಹರಿಸ್ತೋತ್ರಂ

ಸಂಧ್ಯೋವಾಚ -

ನಿರಾಕಾರಂ ಜ್ಞಾನಗಮ್ಯಂ ನರಂಯ-

ನ್ನೈವ ಸ್ಥೂಲಂ ನಾಪಿ ಸೂಕ್ಷ್ಮಂ ನ ಚೋಚ್ಚೈಃ .
ಅಂತಶ್ಚಿಂತ್ಯಂಯೋಗಿಭಿರ್ಯಸ್ಯ ರೂಪಂ
ತಸ್ಮೈ ತುಭ್ಯಂ ಹರಯೇ ಮೇ ನಮೋಽಸ್ತು .. 51..
ಶಿವಂ ಶಾಂತಂ ನಿರ್ಮಲಂ ನಿರ್ವಿಕಾರಂ-
ಜ್ಞಾನಾತ್ಪರಂ ಸುಪ್ರಕಾಶಂ ವಿಸಾರಿ .

ರವಿಪ್ರಖ್ಯಂ ಧ್ವಾಂತಭಾಗಾತ್ ಪರಸ್ತಾ-
ದ್ರೂಪಂಯಸ್ಯ ತ್ವಾಂ ನಮಾಮಿ ಪ್ರಸನ್ನಂ .. 52..

ಏಕಂ ಶುದ್ಧಂ ದೀಪ್ಯಮಾನಂ ವಿನೋದಂ
ಚಿತ್ತಾನಂದಂ ಸತ್ವಜಂ ಪಾಪಹಾರಿಂ .

ನಿತ್ಯಾನಂದಸತ್ಯಂ ಭೂರಿಪ್ರಸನ್ನಂ
ಯಸ್ಯ ಶ್ರೀದಂ ರೂಪಮಸ್ಮೈ ನಮೋಽಸ್ತು .. 53..
ವಿದ್ಯಾಕಾರೋದ್ಭಾವನೀಯಂ ಪ್ರಭಿನ್ನಂ
ಸತ್ತ್ವಚ್ಛನ್ನಂ ಧ್ಯೇಯಮಾತ್ಮಸ್ವರೂಪಂ .

ಸಾರಂ ಪಾರಂ ಪಾವನಾನಾಂ ಪವಿತ್ರಂ
ತಸ್ಮೈ ರೂಪಂಯಸ್ಯ ಚೇಯಂ ನಮಸ್ತೇ .. 54..

ನಿತ್ಯಾರ್ಜವಂ ವ್ಯಯಹೀನಂ ಗುಣೌಘೈ-
ರಷ್ಟಾಂಗೈರ್ಯಶ್ಚಿಂತ್ಯತೇಯೋಗಯುಕ್ತೈಃ .
ತತ್ತ್ವವ್ಯಾಪಿ ಪ್ರಾಪ್ಯ ಯಜ್ಜ್ಞಾನಯೋಗೇ-
ಪರಂಯಾತಾಂಯೋಗಿನಸ್ತಂ ನಮಸ್ತೇ .. 55..

ಯತ್ಸಾಕಾರಂ ಶುದ್ಧರೂಪಂ ಮನೋಜ್ಞಂ
ಗರುತ್ಮಸ್ಥಂ ನೀಲಮೇಘಪ್ರಕಾಶಂ .

ಶಂಖಂ ಚಕ್ರಂ ಪದ್ಮಗದೇ ದಧಾನಂ
ತಸ್ಮೈ ನಮೋಯೋಗಯುಕ್ತಾಯ ತುಭ್ಯಂ .. 56..

ಗಗನಂ ಭೂರ್ದಿಶಶ್ಚೈವ ಸಲಿಲಂ ಜ್ಯೋತಿರೇವ ಚ .

ವಾಯುಃ ಕಾಲಶ್ಚ ರೂಪಾಣಿ ತಸ್ಯ ತಸ್ಮೈ ನಮೋಽಸ್ತು ತೇ .. 57..

ಪ್ರಧಾನಪುರುಷೌ ಯಸ್ಯ ಕಾರ್ಯಾಂಗತ್ತ್ವೇ ನಿವತ್ಸ್ಯತಃ .
ತಸ್ಮಾದವ್ಯಕ್ತರೂಪಾಯ ಗೋವಿಂದಾಯ ನಮೋಽಸ್ತು ತೇ .. 58..

ಯಃ ಸ್ವಯಂ ಪಂಚಭೂತಾನಿಯಃ ಸ್ವಯಂ ತದ್ಗುಣಃ ಪರಃ .
ಯಃ ಸ್ವಯಂ ಜಗದಾಧಾರಸ್ತಸ್ಮೈ ತುಭ್ಯಂ ನಮೋ ನಮಃ .. 59..
ಪರಃ ಪುರಾಣಃ ಪುರುಷಃ ಪರಮಾತ್ಮಾ ಜಗನ್ಮಯಃ .
ಅಕ್ಷಯೋಯೋಽವ್ಯಯೋ ದೇವಸ್ತಸ್ಮೈ ತುಭ್ಯಂ ನಮೋ ನಮಃ .. 60..
ಯೋ ಬ್ರಹ್ಮಾ ಕುರುತೇ ಸೃಷ್ಟಿಂಯೋ ವಿಷ್ಣುಃ ಕುರುತೇ ಸ್ಥಿತಿಂ .

ಸಂಹರಿಷ್ಯತಿಯೋ ರುದ್ರಸ್ತಸ್ಮೈ ತುಭ್ಯಂ ನಮೋ ನಮಃ .. 61..
ನಮೋ ನಮಃ ಕಾರಣಕಾರಣಾಯ ದಿವ್ಯಾಮೃತಜ್ಞಾನವಿಭೂತಿದಾಯ .

ಸಮಸ್ತಲೋಕಾಂತರಮೋಹದಾಯ ಪ್ರಕಾಶರೂಪಾಯ ಪರಾತ್ಪರಾಯ .. 62..

ಯಸ್ಯ ಪ್ರಪಂಚೋ ಜಗದುಚ್ಯತೇ ಮಹಾನ್
ಕ್ಷಿತಿರ್ದಿಶಃ ಸೂರ್ಯ ಇಂದುರ್ಮನೋಜವಃ .
ವಹ್ನಿರ್ಮುಖಾನ್ನಾಭಿತಶ್ಚಾಂತರೀಕ್ಷಂ
ತಸ್ಮೈ ತುಭ್ಯಂ ಹರಯೇ ತೇ ನಮೋಽಸ್ತು .. 63..
ತ್ವಂ ಪರಃ ಪರಮಾತ್ಮಾ ಚ ತ್ವಂ ವಿದ್ಯಾ ವಿವಿಧಾ ಹರೇ .

ಶಬ್ದಬ್ರಹ್ಮ ಪರಂಬ್ರಹ್ಮ ವಿಚಾರಣಪರಾತ್ಪರಃ .. 64..
ಯಸ್ಯ ನಾದಿರ್ನಮಧ್ಯಂಚ ನಾಂತಮಸ್ತಿ ಜಗತ್ಪತೇಃ .
ಕಥಂ ಸ್ತೋಷ್ಯಾಮಿ ತಂ ದೇವಂ ವಾಮನೋ ಗೋಚರಾದ್ಬಹಿಃ .. 65..
ಯಸ್ಯ ಬ್ರಹ್ಮಾದಯೋ ದೇವಾ ಮುನಯಶ್ಚ ತಪೋಧನಾಃ .
ನ ವಿವೃಣ್ವಂತಿ ರೂಪಾಣಿ ವರ್ಣನೀಯಃ ಕಥಂ ಸ ಮೇ .. 66..

ಸ್ತ್ರಿಯಾ ಮಯಾ ತೇ ಕಿಂ ಜ್ಞೇಯಾ ನಿರ್ಗುಣಸ್ಯ ಗುಣಾಃ ಪ್ರಭೋಃ .
ನೈವ ಜಾನಂತಿಯದ್ರೂಪಂ ಸೇಂದ್ರಾ ಅಪಿ ಸುರಾಸುರಾಃ .. 67..
ನಮಸ್ತುಭ್ಯಂ ಜಗನ್ನಾಥ ನಮಸ್ತುಭ್ಯಂ ತಪೋಮಯ .

ಪ್ರಸೀದ ಭಗವಂಸ್ತುಭ್ಯಂ ಭೂಯೋ ಭೂಯೋ ನಮೋ ನಮಃ .. 68..
ಇತಿ ಕಾಲಿಕಾಪುರಾಣೇ ದ್ವಾವಿಂಶೋಽಅಧ್ಯಾಯಾಂತರ್ಗತಂ
ಸಂಧ್ಯಾಕೃತಂ ಹರಿಸ್ತೋತ್ರಂ ಸಂಪೂರ್ಣಂ .

